
МИНИСТЕРСТВО ЗА ТРУД И СОЦИЈАЛНА ПОЛИТИКА
БАРАЊЕ ЗА ИЗРАЗУВАЊЕ НА ИНТЕРЕС 

Објава на оглас за ангажирање на 

компанија за спроведување на обуки на потенцијалните корисници на Програмата за субвенционирано вработување и на вработените во центрите за социјална работа

 (реф.бр. МК/УПН # 2.1.43)
На Република Македонија и е одобрен кредит од страна на Меѓународната банка за обнова и развој за потребите за реализација на Проектот за условени парични надоместоци (УПН). Дел од овие средства ќе бидат искористени за ангажирање на компанија за спроведување на обуки на потенцијалните корисници на Програмата за субвенционирано вработување и на вработените во центрите за социјална работа, реф.бр. МК/УПН # 2.1.43.
Бараните услуги вклучуваат организирање на три вида на обуки:

1. Обука на потенцијалните корисници на УПН програмата за субвенционирано вработување за т.н. животни вештини. Се планира обуката да се спроведе во секој град каде што има центар за социјална работа (30 центри)  и во истата да бидат вклучени околу 4.000 лица. 
2. Обука на вработените во центрите за социјална работа за комуникации и етичко однесување. Се планира обуката да опфати околу 800 вработени во центрите. 

3. Обука на околу 100 вработени лица во центрите за социјална работа за најновите законски измени во областа на социјалната заштита. Предавачи на оваа обука ќе бидат вработени од Министерството за труд и социјална политика.
Целосниот опис на проектните задачи е приложен на интернет страната на Министерството за труд и социјална политика: www.mtsp.gov.mk.

Барани квалификации:
· Најмалку 5-годишно искуство во развој и имплементирање на програми за обука;
· Консултантот/компанијата треба да достави  доказ (регистрација на компанијата) дека со тековниот облик на дејност се занимава во последните 5 години (2009, 2010, 2011, 2012 и 2013 ) пред датумот на објава на ова Барање за понуди,
· Консултантот/компанијата треба да достави документи (листа на склучени договори со опис, вредност на договорите, година на започнување и завршување на договорите, име на клиентите и контакт лица за потврда на референците) со кои се потврдува дека во последните 5 години т.е. во 2009, 2010, 2011, 2012 и 2013 има успешно реализирано најмалку 3 договори за одржување на слични обуки, 
· Најмалку 5 годишно искуство во спроведување на обуки во областа на развој на човечки ресурси,
· Искуство во спроведување на обуки за јавни службеници ќе се смета за предност.
На заинтересираните консултанти им обрнуваме внимание на параграфот 1.9 од Упатството  на Светска Банка за избор и вработување на консултанти од корисници (позајмувачи) на Светска Банка, од мај 2004, ревидирано во октомври 2006, во кој е наведена политиката на Светска Банка во случај на конфликт на интереси.

Консултантските компании можат здружено да аплицираат со цел да ги зголемат своите квалификации. “Здружувањето” може да биде во форма на заедничко вложување (Joint Venture) или во форма на под-договарач. Во случај на заедничко вложување, при воспоставувањето на кратката листа на квалификувани консултанти, квалификациите на сите партнери ќе бидат евалуирани здружено и сите партнери од вложувањето заеднички и индивидуално ќе одговараат за извршувањето на договорот, кој ќе биде потпишан од сите партнери на заедничкото вложување. Во апликацијата заинтересираните консултанти јасно треба да го наведат видот на нивното здружување и обврските на партнерите и под-договарачите.  Нејасните апликации - изрази на интерес во вид на “во соработка со” и/или “поврзан со”  или слично можат да не бидат земени во предвид при воспоставувањето на кратката листа.  Водејќи се од принципот еден израз на интерес по компанија, консултантските компании можат да изберат дали ќе аплицираат како како под-договарачи, како индивидуални консултанти или како партнери во заедничко вложување.  Ве молиме да имате во предвид дека во иста набавна постапка една компанија може да достави само еден израз на интерес било како индивидуален консултант или како партнер во заедничко вложување. Една компанија не може да биде под-договарач и да настапува индивидуално или како партнер во заедничко вложување во иста набавна постапка. Доколку компанијата настапува како под-договарач на индивидуален консултант или на заедничко вложување, истата може да биде под-договарач на повеќе од еден апликант. 

Изборот ќе се врши согласно процедурите на Светска Банка дадени во Упатство  на Светска Банка за избор и вработување на консултанти од корисници (позајмувачи) на Светска Банка, од мај 2004, ревидирано во октомври 2006, достапно на веб страната www.worldbank.org. Методот за набавка е “Избор базиран на квалификациите на консултантот”.
Министерството за труд и социјална политика ги повикува сите заинтересирани компании (консултанти) да изразат интерес за овој ангажман. Заинтересираните компании треба да достават информации со кои ќе прикажат дека имаат потребни квалификации и искуство за вршење на бараните услуги. 

За дополнителни информации може да се обратите во Единицата за управување со УПН Проектот  на следната е-маил адреса: sanja.andovska@mtsp.gov.mk.

Документите со кои се изразува интерес (на македонски или англиски јазик) мора да бидат доставени најдоцна до 07.02.2015  година на следнава адреса:
Министерство за труд и социјална политика,

Проект за условени парични надоместоци (УПН проект),

Даме Груев 14, 1000 Скопје, Република Македонија,

со назнака: за Јасмина Иванова, Директор на УПН проект

(МК/УПН # 2.1.43)

